COMUNE DE COSSOINE

Provintzia de Tatari

COPIA
DELIBERATZIONE DE SA GIUNTA COMUNALE

Numeru 36 De su 04-05-2023

Ogetu: Organizatzione de initziativas de animantzione territoriale in s’ambitu
de sas manifestatziones de su calendariu de su 2023.

S'annu duamigia e bintitres sa die bator de su mese de maju a sas 21:00, in modalidade dae
tesu, cunvocada cunforma a sa lege, s’est reunida sa Giunta Comunale pro deliberare subra de sas
propostas cabidas in s’ordine de sos traballos aunidu a s’avisu de cunvocatzione.

De sos Segnores chi cumponent sa Giunta Comunale de custu Comune:

Sassu Sabrina Sindigu P
Senes Massimiliano Salvatore Vitze Sindaco P
Carboni Alice Assessore P
Pischedda Salvatorica Isabella Assessore A

nde resurtant presentes n.3 e ausentes n. 1.

Leat sa presidéntzia Sassu Sabrina in calidade de Sindigu assistidu dae su Segretariu
Comunale Dut. Giancarlo Carta

Su Presidente, averiguadu su numeru legale, decrarat aberta sa setziada e cumbidat sa Giunta
Comunale a leare in esaminu e a leare determinatziones propias subra de sa proposta de

deliberatzione indicada in ogetu.

 Luego esecutabile 'S ' Sugeta a ratifica N

Su Sindigu decrarat aberta sa dibata subra de s’argomentu in ogetu iscritu a manera regulare a
s’ordine de sos traballos,

SA GIUNTA COMUNALE



Premitidu chi s’amministratzione cheret promovere s’organizatzione de manifestatziones
culturales cun s’interessamentu ativu de sa comunidade siat in sa programmatzione siat in

s’acumprida de sos matessi;

Recramadu s’art. 2 de s’Istatutu Comunale, rubricadu “Finalidades”, in ue tra sas ateras
cosas su Comune ispirat s’atividade propia a sa partetzipatzione efetiva de sos tzitadinos
sigulos e assotziados, a sa vida organizativa sotziale. Pro custu sustenet e valorizat s’agiudu
costrutivu e responsabile de su volontariadu e de sos assotzios liberos presentes in su
territoriu;

Consideradu chi sa partetzipatzione de sos tzitadinos pro médiu de formas de assotziu de
su volontariadu rapresentat sa forma prus eficatze de interessamentu “proattivo” tra una
generatzione e s’atera, comente espressada de sa bida de sa comunidade, e puru resursa
essentziale pro afortiare s’arraighinamentu a su territoriu ¢ minimare su problema de sa

minimadura de sa populatzione;

Recramadu su Regulamentu pro s’istitutzione de s’albu e sa cuntzessione de sos
contributos a organismos de assotios aprovadu cun deliberatzione de C.C. n.26 de su
27/07/2022;

Atesu chi si cherent ativare initziativas diferentes chi potzant interessare sas fascias

diferentes de sa populatzione (pitzinnos, giovanos, mannos e antzianos);

Sutalineadu, in particulare, comente sas initziativas culturales (manifestatziones de cantu
ligadas a sa costumantzia e non, passigiadas, ispetaculos,...) costituint elementos de

interessamentu e de agregatzione sotziale tra una generatzione e s’atera;

Sutalineadu, puru, chi s’amministratzione at netzessidade de una collaboratzione istrinta de
S0s assotzios pro pessighire sas punnas istitutzionales descritos in subra, in un’otica de

sussidiariedade orizontale;

Valutadu chi pro s’organizatzione de sos eventos de realizare dac su mese de maju de su

2023 est previdida sa tzifra de €.3.553,42 comente ispetzificadu in sa tabella de suta:

Tipologia de ispesa Tzifra presumida

Eventu destinadu a sos gidvanos in su beranu de su 2023 €.853,42
Eventu destinatu a sas famillias e a sos pitzinnos in s’istiu de su 2023 €.1.800,00
Eventu destinadu a sos antzianos de promotzione de su cantu de sa €.900,00

costumantzia in su periodu Autunzu-lerru de su 2023

Riténnidu netzessariu, duncas in un’otica de sussudiariedade orizontale, interessare sos
assotzios presentes in su territoriu, o semper e cando interessadas a operare a favore de sa
comunidade cossoinesa, pro garantire sa partetzipatzione massima e eficatze de sas

initziativas;

Sutalineada sa netzessidade, cunforma a s’art. 12 de sa lege n. 241/1990 e mm.ii.ii., de
ammaniare avisos publicos apositos cun sa determinatzione in antis de critéerios pro
s’assignatzione de contributos a favore de sos assotzios chi chérgiant aderire a sa
programmatzione e acumprida de sas initziativas cunforma a sos indiritzos dados dae

s’amministratzione;

Bida sa lege n. 241/1990 e mm.ii.ii.;

Bidu su d. Igs. N. 267/2000 e mm.ii.ii.;

Bidu s’Istatutu comunale;

cun votatzione de sos presentes a favore totus de acordu,
DELIBERAT

De aprovare, in ocasione de sas manifestatziones de su 2023 giai postas in calendariu e
organizadas dae sos assotzios locales, sos indiritzos atuativos pro sa realizatzione de sas

initziativas ligadas acraradas a sa minuda a sighire:

Tipologia de ispesa Tzifra presimida

Eventu destinadu a sos giovanos in su beranu de su 2023 €.853,42

Eventu destinatu a sas famillias e a sos pitzinnos in s’istiu de su 2023 €.1.800,00

Eventu destinadu a sos antzianos de promotzione €.900,00
de su cantu sardu de sa costumantzia in su periodu

Autunzu-lerru de su 2023

De promovere, pro s’organizatzione de sas initziativas mentovadas in subra,
s’interessamentu de sos assotzios de volontariadu presentes in su territoriu, pro mediu de
avisu publicu, in cunformidade a s’art. 12 de sa lege n. 241/1990 e mm.ii.ii, recramende sos

critérios seletivos subra de sa base de s’art.11 de su regulamentu comunale mentovadu;

De reconnoschere a sos assotzios sebestados pro custu unu contributu non superiore a
s’importu prevididu in premissa pro s’acumprida de sas initziativas prevididas in su
programma de su cale in subra, presentadu chi si siat unu rendicontu a sa minuda e

documentadu;

De previdire s’isbursamentu de un’acontu subra de su contributu reconnotu, in mesura non

superiore a su 80%;

De reconnoschere chi s’ispesa cumplessiva at a agatare coberturas finantziarias cun sas

resursas finantziarias postas in su bilantziu de previsione 2023/2025, cap. de peg 1061;

De afidare a sa responsabile de sos servitzios a sa pessone s’adotzione de sos atos chi

cunsighint. Cun atera votatzione a favore de sos presentes totu de acordu,
DELIBERAT, PURU,

de decrarare custa deliberatzione luego esecutabile cunforma a s’articulu 134, comma 4
de su D. Lgs. 18 de austu de su 2000, n. 267, pro permitere s’acumprida

puntuale de sos atos de gestione chi cunsighint.

Custu verbale est léghidu, aprovadu e sutascritu.

Su Segretariu Comunale Su Presidente
F.du DUT. Carta Giancarlo F.du Sassu Sabrina

Cunforma a s’art. 49 de su Dlgs. n. 267/2000 SSESPRESSAT Parre:

A Favore in ordine a sa REGULARIDADE TECNICA

Su Responsabile
F.du CHESSA SILVANA

A Favore in ordine a sa REGULARIDADE CONTABILE

Su Responsabile
F.du Nurra Maria Grazia

TZERTIFICADU DE PUBBLICATZIONE

Su sutascritu Responsabile de su Servitziu tzertificat chi copia de custa deliberatzione est istada
publicada, in data de oe, pro b’abarrare pro 15 dies sighidad in su giassu Web istitutzionale de
custu Comune atzessibile a su publicu (art. 32, comma 1 de sa lege 18 de lampadas de su 2009, n.
69)
Cossoine, oe  05-05-2023

SU RESPONSABILE DE SU SERVITZIU

F.du Dut. Giancarlo Carta

Su sutascritu, bidos sos atos de ufitziu,

ATESTAT
Custa deliberatzione est divennida luego esecutabile su 04.05.2023 cunforma a
s’art. 134 comma 4 de sa L. 18.08.2000 n. 267/2000.

Cossoine, su 05-05-2023
SU SEGRETARIU COMUNALE
F.du Dut. Giancarlo Carta

COPIA CUNFORME A S’ORIGINALE PRO IMPITU AMMINISTRATIVU E DE UFITZIU DE SA
DELIBERATZIONE DE SA GIUNTA COMUNALE N. 36 de su 04-05-23

Cossoine, su 05-05-2023

SU SEGRETARIU COMUNALE
F.du Dut. Giancarlo Carta

